	F-01205DH – IRIS Participant Education: Program Integrity – Fraud Prevention
	Page 2 of 4



	DEPARTMENT OF HEALTH SERVICES

Division of Long Term Care

F-01205DH (09/2015)
	STATE OF WISCONSIN

	TUS NEEG KOOM RAU HAUV IRIS TXOJ KEV KAWM: KEV COJ ZOO NTAWM QHOV KEV PAB CUAM – TIV THAIV TXOJ KEV DAG UAS TXHAUM TXOJ CAI

IRIS PARTICIPANT EDUCATION: PROGRAM INTEGRITY – FRAUD PREVENTION

	COV LUS QHIA:
	Daim ntawv no yog muab siv ua qhov lees paub tias tau ua raws li IRIS Qhov Kev Pab Cuam tus neeg koom rau txoj kev kawm. Qhov uas ua kom tiav daim ntawv no tsis yog ib qhov kom yuav tsum tau ua los ntawm Wisconsin State Statute; tab sis li cas los, qhov uas ua kom tiav daim ntawv no yog ib qho uas IRIS Qhov Kev Pab Cuam txoj cai hais kom yuav tsum tau ua. Tus neeg koom rau hauv IRIS yuav tau ua kom tiav daim ntawv uas yog sau tus tsiaj ntawv ntawm nws lub npe rau ntawm txhua lub voj voos tom qab IRIS Tus Kws Pab Tswv Yim (Consultant) piav meej txog daim ntawv, thiab kos npe rau ntawm lub voj voos kom kos npe rau uas nyob rau nram qab kawg ntawm daim foos no. IRIS Tus Kws Pab Tswv Yim yuav tsum lees paub tias nws tau saib daim ntawv no lawm thiab.

	LUS CIM:
	Yuav tsum muab tas nrho cov ntaub ntawv khaws cia rau hauv tus neeg uas koom cov ntaub ntawv thiab yuav tsum muab kom tau rau DHS thaum hais kom muab.

	Kev ceev thiab ua kom txoj kev coj zoo ntawm qhov kev pab cuam mus tau zoo dua qub yog ib ntawm cov hauj lwm tseem ceeb ntawm qhov yus tus kheej yog tus tswj qhov kev pab cuam xws li IRIS. Kev coj zoo ntawm qhov kev pab cuam, nrog rau txoj kev tiv thaiv txoj kev dag uas ua txhaum txoj cai, yog ib qho tseem ceeb rau txoj kev muaj zog nyob ruaj mus tom ntej ntawm IRIS qhov kev pab cuam. Cov neeg uas koom, cov neeg saib xyuas, thiab cov uas muab kev pab yog cov tseem ceeb hauv txoj kev tiv thaiv kev dag uas txhaum txoj cai thiab ceev qhov kev pab cuam txoj kev ua zoo. “Cov neeg uas muab kev pab” yog hais txog cov neeg uas tus neeg koom txais yuav lawv los ua hauj lwm thiab lub chaw ua hauj lwm cov neeg ua hauj lwm. Lo lus, “koj” thiab “koj cov,” muaj cov sawv cev raws cai nyob hauv thaum pom tias tsim nyog. Daim ntawv no teev ib cov piv txwv hais txog cov kev dag uas txhaum cai thiab koj cov luag hauj lwm ua kom tsis txhob muaj kev dag uas txhaum txoj cai. Daim ntawv teev cov kev dag uas ua txhaum cai no tsis yog muaj tas nrho los yog muaj txhij txhua hom kev ua dag uas txhaum txoj cai uas yuav muaj tshwm sim tau.

	· Cov neeg uas muab kev pab sau cov xuaj moos ntau tshaj qhov lawv tau ua txoj hauj lwm yog ua txhaum txoj cai. 

· Piv txwv. Koj tus neeg muab kev pab ua hauj lwm 40 xuaj moos thaum yog lub caij them nyiaj, tab sis xa daim ntawv teev sij hawm (timesheet) kom them nyiaj tias nws tau ua hauj lwm 60 xuaj moos.

· Tus neeg koom cov neeg txais yuav los ua hauj lwm los yog lub chaw ua hauj lwm cov neeg ua hauj lwm tsuas ua tau ntawv kom them nyiaj rau cov xuaj moos uas nws tu koj uas tau tso cai los ntawm koj Tus Kheej Daim Hom Phiaj Npaj Muab Kev Txhawb Zog thiab Muab Kev Pab (Individual Support and Service Plan) nkaus xwb.

· Koj yuav tsum paub tseeb tias tus neeg koom cov neeg txais yuav los ua hauj lwm thiab/los yog lub chaw ua hauj lwm cov neeg ua hauj lwm xa cov ntawv teev sij hawm uas muaj raws nraim li cov xuaj moos uas nws tau ua hauj lwm nkaus xwb.

	· Cov neeg muab kev pab nyiag kos koj lub npe rau ntawm ib daim ntawv teev sij hawm yog ua txhaum txoj cai.

· Piv txwv. Koj tus neeg muab kev pab kos koj lub npe rau ntawm nws daim ntawv teev sij hawm kom them nyiaj ntxiv sij hawm rau cov sij hawm uas lawv tau ua hauj lwm tiag.

· Tsuas yog koj nkaus xwb thiaj tso cai tau thiab kos npe rau koj cov neeg muab kev pab cov ntawv teev sij hawm/ntawv xa mus kom them nyiaj.
· Koj yuav tsum paub tseeb tias tsuas yog koj tib leeg xwb uas yog tus kos npe rau koj cov neeg muab kev pab cov ntawv teev sij hawm/ntawv xa mus kom them nyiaj.

	· Cov neeg muab kev pab hloov tus naj npawb ntawm cov xuaj moos uas nyob ntawm ib daim ntawv teev sij hawm/ntawm xa mus kom them nyiaj uas tau pom zoo thiab kos npe rau lawm yog ua txhaum txoj cai.
· Piv txwv. Koj kos npe rau tus neeg muab kev pab daim ntawv teev sij hawm rau 10 xuaj moos ntawm SHC muab kev pab thaum lub caij them nyiaj. Koj hais kom koj tus neeg ua hauj lwm mus xa daim ntawv teev sij hawm rau koj, tab sis ua ntej xa daim ntawv teev sij hawm, tus neeg ua hauj lwm muab tus lej“10” hloov mus ua tus lej “100.”

· Cov neeg uas muab kev pab yuav tsum tsis txhob hloov cov ntawv teev sij hawm uas twb tso cai thiab kos npe rau lawm yam tsis tau lus pom zoo thiab lees paub los ntawm koj.
· Koj yuav tsum paub tseeb tias tus naj npawb ntawm cov xuaj moos nyob rau ntawm daim ntawv teev sij hawm/ntawv xa mus kom them nyiaj tsis tau hloov tom qab koj kos npe rau daim ntawv teev sij hawm/ntawm xa mus kom them nyiaj.

· Muab lwv tawm yog ib qho tsis pub ua thaum hloov kho ib yam dab tsi. Koj yuav tsum khij ib txoj kab kom thoob plaws lo lus ua sau yuam kev es rau hnub thiab tus tsiaj ntawv ntawm lub npe ntawm tus neeg uas hloov kho qhov ntawd. Qhov uas xub muab sau tso ua ntej rau ntawd yuav tsum cia kom tseem nyeem tau.

	· Yog koj muab lus dag tso rau ntawm koj qhov Long Term Care Functional Screen (LTC FS), thiab/los yog Personal Care Screening Tool (PCST) rau IRIS Self-Directed Personal Care (IRIS SDPC) kom tau peev nyiaj siv ntau dua, koj ua txhaum txoj cai. 

· Piv txwv. Thaum lub sij hawm sib tham txog qhov koj muaj mob xiam oob qhab, koj tus kheej cov kev xav tau, cov kev pab txhawb zog, thiab/los yog tus cwj pwm tej teeb meem thaum lub sij hawm ntsuam xyuas txog koj tus mob, koj hais rau tus neeg ntsuam xyuas tias koj tus mob xiam oob qhab, koj tus kheej cov kev xav tau, cov kev pab txhawb zog, thiab/los yog tus cwj pwm tej teeb meem muaj mob hnyav tshaj, thiab tshwm sim ntau tshaj, qhov nws muaj mob tshwm sim tiag.
· Qhov LTC FS ntsuas txog koj cov kev xav tau thiab pab txiav txim koj qhov IRIS peev nyiaj siv raws li koj cov kev xav tau. Qhov PCST laij IRIS SDPC cov xuaj moos uas yuav tsum tau muab los ua hauj lwm pab kom tau raws li koj cov kev xav tau.

· Koj yuav tsum muab cov lus kom yog thiab muaj tseeb thaum lub sij hawm ua qhov LTC FS thiab/los yog PCST kom ntseeg tau tias koj peev nyiaj siv raug raws li koj cov kev xav tau thiab/los yog koj tau txais tus naj npawb ntawm IRIS SDPC cov xuaj moos phim tsim nyog lawm.

· Txoj kev ua txuj dag kom pom zoo li koj tus mob xiam oob qhab mob loj tshaj qhov mob tiag, koj tus kheej cov kev xav tau, cov kev pab txhawb zog, thiab/los yog tus cwj pwm tej teeb meem kom koj qhov IRIS peev nyiaj siv los yog tus naj npawb ntawm IRIS SDPC cov xuaj moos nce ntxiv yog ib qho txhob txwm dag txhaum txoj cai, yuav ua tau rau kom muab koj npe rho tawm ntawm IRIS qhov kev pab cuam thiab muab xa mus rau lub Department of Justice (DOJ) nrog xyuas seb puas txhaum txoj cai.

	· Cov neeg uas muab kev pab ua ntawv kom them nyiaj rau cov kev pab thaum koj mus pw hauv tsev kho mob, raug mus nyob txim, tas sim neej lawm, los yog mus nyob hauv ib lub tsev laus, hauv ib qhov chaw kho kom rov peem tsheej, los yog nyob hauv ib qhov chaw uas tsis tau tso cai yog ua txhaum txoj cai.

· Piv txwv. Koj mus nyob hauv ib lub tsev laus ib ntus mus kho koj lub ntsag. Thaum lub sij hawm rau (6) lub lim piam uas koj nyob hauv lub tsev laus, koj tus neeg muab kev pab tseem pheej ua ntawv kom them nyiaj rau cov kev tu koj hauv tsev (Supportive Home Care) ib yam li qub.
· Yuav muab koj cov kev pab theem cia tos thaum koj mus pw hauv ib lub tsev kho mob, mus nyob txim, los yog mus nyob hauv ib qhov chaw uas tsis tso cai pub rau nyob. Yog li, kev ua ntawv kom them nyiaj rau cov kev pab thaum uas koj mus pw hauv tsev kho mob, raug mus nyob txim, tas sim neej lawm, los yog mus nyob hauv ib lub tsev laus, chaw kho kom rov peem tsheej, los yog nyob hauv ib qhov chaw uas tsis tau tso cai yog ib qho txwv tsis pub ua.

· Koj yuav tsum paub tseeb tias koj cov neeg uas muab kev pab tsis xa cov ntawv teev sij hawm/ntawv kom them nyiaj thaum koj nyob hauv ib qhov chaw uas tsis tau tso cai. Koj yuav tsum qhia rau tas nrho koj cov neeg uas muab kev pab tsis hais lub sij hawm twg uas koj mus nyob rau hauv ib qhov chaw uas tsis tau tso cai thiab hais rau lawv kom nco ntsoov txog qhov txoj cai tsis pub ua no.

	· Cov neeg uas muab kev pab ua ntawv kom them tus nqi them txhua hnub (daily rates) rau Adult Family Home (AFH) thiab cov kev pab so los siav (respite services) uas ntau tshaj tus naj npawb ntawm cov hnub hauv lub hlis yog ua txhaum txoj cai.
· Piv txwv.  Yog tias koj ua ntawv kom them nyiaj rau AFH rau 30 hnub thiab koj tus neeg muab kev pab kom so los siav (respite provider) ua ntawv kom them nyiaj rau 7 hnub hauv ib lub hlis tas nrho 30 hnub, xa ntawv kom them nyiaj rau tas nrho 37 hnub rau qhov kev pab tu. Yuav ua tsis tau ntawv kom them nyiaj rau kev pab kom so los siav (Respite) thiab AFH ob qho tib si rau tus nqi them txhua hnub rau tib hnub.  Yog li no, yog tau ua ntawv kom them ob zaug rau 7 hnub muab kev pab tu lawm.
· Cov neeg uas muab kev pab ua ntawv kom them nyiaj uas siv tus nqi them txhua hnub yuav ua tsis tau ntawv kom them nyiaj tshaj tus naj npawb ntawm cov hnub hauv lub hlis ib qhov (singularly) los yog ua ke nrog lwm hom kev pab.
· Koj yuav tsum paub tseeb tias tus naj npawb ntawm cov hnub kom them nyiaj raws li tus nqi them txhua hnub tsis ntau tshaj tus naj npawb ntawm cov hnub hauv lub hlis ntawd.

	· Cov neeg muab kev pab xa cov ntawv kom them nyiaj rau cov xuaj moos zoo tib yam (duplicate hours) uas yog txhais hais tias xa ntau daim ntawv teev sij hawm kom them nyiaj rau tib cov sij hawm yog ua txhaum txoj cai.
· Piv txwv. Koj tus neeg uas koj txais yuav los ua hauj lwm rau koj muab kev pab tu hauv tsev (Supportive Home Care) thiab muab kev pab tus rau koj tus kheej (Medical Assistance Personal Care, MAPC) los ntawm MAPC ib lub chaw ua hauj lwm. Nws ua hauj lwm rau koj txhua hnub txij thaum 12pm – 6pm, xa ib daim ntawv teev sij hawm mus rau IRIS muaj 6 xuaj moos tauj hnub rau kev pab tu hauv tsev (Supportive Home Care), thiab xa ib daim ntawv teev sij hawm mus rau MAPC lub chaw ua hauj lwm muaj 6 xuaj moos tauj hnub rau kev pab tu koj tus kheej (Personal Care).

· Cov neeg muab kev pab ua tsis tau ntawv mus rau ob lub chaw ua hauj lwm sib txawv kom them nyiaj rau cov kev pab tu uas tau muab tib lub caij.
· Koj yuav tsum paub tseeb tias cov ntawv teev sij hawm/ntawv xa mus kom them nyiaj uas koj kos npe rau tsis muaj cov xuaj moos uas sib tshooj.


	· Cov neeg uas koj txais yuav los ua hauj lwm muab cov lus qhia txog tus kheej tsis yog kom zam dhau txoj kev txheeb xyuas keeb kwm yav dhau los tus txheej txheem yog ua txhaum txoj kev nyiag siv lwm tus ntaub ntawv qhia txog tus kheej thiab ua txhaum qhov Medicaid Waiver uas tau tso cai.
· Piv txwv. Jane Doe tau raug phua lub txim txhaum cai loj ntaus neeg uas yog ib qho kev txwv mus li thiab txais tsis tau nws los ua hauj lwm rau nws niam. Judy Doe tsis muaj keeb kwm ua txhaum cai loj yav dhau los. Jane Doe xa Judy Doe cov ntaub ntawv thiab mus dhau qhov kev txheeb xyuas xyuas keeb kwm yav dhau los. Jane Doe ua hauj lwm rau nws niam siv Judy Doe cov ntaub ntawv qhia txog nws.

· Txhua tus neeg uas koj txais yuav los ua hauj lwm yuav tsum mus dhau txoj kev txheeb xyuas keeb kwm yav dhau los ua ntej los ua hauj lwm.
· Koj yuav tsum tsis txhob cia ib tus neeg twg los mus xa lwm tus neeg tej ntaub ntawv ntiag ntug ua nws li kom mus dhau txoj kev txheeb xyuas keeb kwm yav dhau los tus txheej txheem.

	Koj muaj lub luag hauj lwm los mus qhia qhov kev dag uas txhaum txoj cai tam sid thaum pom tias muaj tshwm sim yog koj ntseeg tias ib tus ntawm koj cov neeg muab kev pab tau ua txhaum txoj cai. Koj yuav qhia tau cov kev dag uas txhaum txoj cai raws li cov hauv kev nram qab no:
· Qhia rau IRIS Tus Kws Pab Tswv Yim rau koj;

· Qhia rau Fraud Allegation Review and Assessment (FARA) Tus Neeg Sawv Cev nyob rau ntawm IRIS Tus Kws Pab Tswv Yim rau koj Lub Chaw Ua Hauj Lwm (IRIS Consultant Agency) los yog tus Neeg Sawv Cev Ua Tus Tswv Hauj Lwm Saib Xyuas Nyiaj Txiag (Fiscal Employer Agent);

· Qhia rau DHS Office of Inspector General nyob rau hauv qhov chaw qhia txog kev dag uas ua txhaum txoj cai ntawm http://www.dhs.wisconsin.gov/fraud/ 

	Lub Department of Health Services yuav muab tas nrho cov lus liam tias ua txhaum cai los xyuas kom zoo heev li. Lub Department of Health Services thiab nws cov neeg muab kev pab uas muaj ntawv cog lus ua hauj lwm yog cov xyuas thiab txheeb txog txhua lo lus liam tias muaj kev ua txhaum cai. Lub Department of Health Services yuav xa cov neeg raug liam tias ua txhaum txoj cai mus rau lub Department of Justice kom nrog tshawb nug mus ntxiv yog pom muaj ib qhov paub tias tau muaj kev ua txhaum cai tshwm sim. Lub Department of Justice yuav tshawb nug thiab foob cov kev ua txhaum Medicaid cov cai ntawm Wisconsin Statute 49.49, uas yuav raug txim ntev mus txog rau (6) xyoo hauv tsev kaw neeg thiab $25,000 tauj ib zaug ua txhaum txoj cai. Kev dag ua txhaum cai ntawm ib daim ntawv teev sij hawm twg yog muab xam tias yog ib zaug ua txhaum cai nws muaj nws. Lub Department of Health Services thiab nws cov neeg muab kev pab uas muaj ntawv cog lus ua hauj lwm muaj cai txiav ib tus neeg uas koom txoj kev koom rau hauv IRIS qhov kev pab cuam kom tu mus thaum pom tias muaj ib qhov ua txhaum cai. Tsis tas yuav tsum kom muaj lub Department of Justice ib daim ntawv xa thiab/los yog ntawv foob rau ntawm qhov muab qhov kev pab cuam txiav tu. Thov mus saib IRIS Phau Ntawv (Policy Manual) Nqi Lus 10.1 kom paub ntxiv.

	Thov nco ntsoov teb kom tas phab ntawv uas kom kos npe rau.


	Qhov kuv kos npe rau hauv qab no qhia tias IRIS Tus Kws Pab Tswv Yim rau kuv tau saib daim ntawv no thoob plaws nrog kuv thiab kuv muaj lub cib fim tau cov lus teb rau tas nrho kuv cov lus nug. Qhov kuv kos npe no tseem qhia ntxiv tias kuv to taub cov ntawv saum toj saud raws li tau muab rau kuv pom. Kuv to taub tias yog kuv muaj lus nug txog qhov qhia paub txog txoj kev dag uas txhaum cai yav tom ntej tias kuv nug tau IRIS Tus Kws Pab Tswv Yim rau kuv.

	KOS NPE – Tus Neeg Uas Koom Rau Kev Pab Cuam
	Hnub Kos Npe

	
	

	KOS NPE – Tus Neeg Uas Sawv Cev Raws Cai (Yog muaj)
	Hnub Kos Npe

	
	

	Qhov kuv kos npe rau hauv qab no qhia tias kuv tus kheej tau saib daim ntawv no ua ke nrog tus neeg uas koom rau kev pab cuam thiab/los yog tus saib xyuas thiab tau muaj lub cib fim rau lawv nug tej lus uas lawv muaj. Qhov uas kuv kos npe rau hauv qab no hais muaj tseeb tias kuv to taub tias txoj kev tsis qhia txog kev ua txhaum cai los ntawm cov neeg uas koom los yog cov neeg uas cov neeg koom txais yuav los ua hauj lwm yuav muab kuv ua ib tus rau ntawm txoj kev ua txhaum thiab yuav raug tshawb nug thiab raug xyuas seb puas tau ua txhaum cai los ntawm Department of Justice raws li Wisconsin Statute 49.49.

	Thov kos rau ib qho hauv qab no:
 Kev Cob Qhia Thawj Zaug (Initial Orientation)

 Kev Mus Saib Txwm Xyoo (Annual Visit)

 Kev Muab Cov Ntaub Ntawv Los Xyuas Dua thiab Kho Rau (Record Review Remediation)

 FARA Tus Txheej Txheem (FARA Process)


